
sport bo‘yicha mutaxassislarni gayta tayyorlash va

doktori, professor

(PhD), Samarkand viloyat IIB Tibbiyot bo‘limi
psixologik xizmat boshlig'i.

doktori, professor, O‘zbekiston milliy universiteti;

fanlari doktori, professor, O‘zbekiston xalgaro islom
akademiyasi.

doktori, dotsent, O‘zbekiston milliy universiteti
kafedra mudiri.

Abstract. This article provides an in-depth analysis of the personal, social, and pedagogical significance of critical
thinking. It highlights critical thinking as an essential competency that supports solid knowledge acquisition,
sound decision-making, protection from manipulation, and the development of individual autonomy. The role of
pedagogical strategies in the educational process and their application in instructional management are illustrated
with relevant examples. The article emphasizes that strategies encouraging students to think independently are
grounded in the teacher’s deliberate principle of support. It aims to justify the necessity and conceptual framework

TALABLARNI TANQIDIY FIKRLASHGA UNDOVCHI O‘QITUVCHI
STRATEGIYALARI

Islamova Moxichexra Bekmurzayevna
NavDU tayanch doktoranti

Annotatsiya. Ushbu maqolada tanqidiy fikrlashning shaxsiy, ijtimoiy va pedagogik ahamiyati chuqur tahlil
gilingan. Hamda, tanqidiy fikrlashni mustahkam bilim olish, to‘g'ri qaror qabul qilish, manipulyatsiyalardan
himoyalanish va shaxsiy mustaqillikni ta’'minlovchi muhim kompetensiya sifatida ochib berilgan. Pedagogik
strategiyalarning ta’lim jarayonidagi o‘rni va ta’lim jarayonida boshqgarishga xizmat usullari misollar bilan
yoritilgan. Talabalarni mustaqil fikr yuritishga undovchi strategiyalar o‘qituvchining yordam ko‘rsatishdagi aniq
prinsipi ekanligi ta’kidlangan. Maqola tanqidiy tafakkurni rivojlantirishda pedagogik strategiyalarning zarurati va
mazmunini asoslashga xizmat qiladi.

Kalit so‘zlar: tanqidiy fikrlash, pedagogik strategiya, mustaqil qaror, manipulyatsiya, ta’lim jarayoni, kognitiv
kompetensiya, o‘qituvchi, talabalar, tanqidiy tafakkur.

DOI: https://doi.org/10.47390/SPR1342V5S15Y2025N49

Kirish. O‘zbekiston Respublikasi Prezidentining 2017-yil 20-aprel “Oliy ta’lim tizimini
yanada rivojlantirish chora-tadbirlari to‘g‘risida”gi PQ-2909-sonli garorida ta’kidlanganidek
oliy ta’lim tizimi ta’lim jarayonini o‘quv reja va dasturlarni yangi pedagogik texnologiyalar,
o‘qitish usullarini keng joriy etish asosida yanada takomillashtirish, o‘quv jarayoniga xalgaro
ta’lim standartlariga asoslangan ilg‘or pedagogik texnologiyalar, o‘quv dasturlari va o‘quv-
uslubiy materiallarni keng joriy qilishga alohida urg‘u berilgan.

Tangqidiy fikrlash inson tafakkurining yuqori bosqichi sifatida har qanday kasb egalari
uchun zaruriy ko‘nikma hisoblanadi. U nafaqat auditoriyada, balki hayotdagi har ganday
murakkab vaziyatlarda muhim ahamiyat kasb etadi. Miller [7; 37-43 b.] ta’kidlaganidek, bu
ko‘nikma orqali talabalar darsdagi muammolarni hal qilishdan tortib, hayotiy garorlar gabul
qilishgacha bo‘lgan jarayonlarda to‘g'ri yo‘l topa olishlari uchun zamin yaratadi. Butler,

Pentoney va Bong [3; 38-46 b.] esa tanqidiy fikrlashning oddiy intellektual qobiliyatlardan ko‘ra
samaraliroq ekanligini isbotlaganlar. Mazkur maqola tanqidiy fikrlashning shaxsiy, ijtimoiy va
pedagogik ahamiyatini ochib berish, uni shakllantirish uchun zamonaviy ta’lim jarayonlarida
pedagogning strategiyalarni belgilab olish magsadlarini ko‘zlaydi.

Tadqiqot metodologiyasi. Ushbu maqolada deskriptiv, konseptual, qiyosiy tahlil,
tavsiyaviy-amaliy tadqiqot metodologiyalari uyg‘un holda qo‘llanilgan bo‘lib, ular tanqidiy
fikrlashni rivojlantirishda o‘qituvchining metodik yondashuvlarini chuqur va asosli tahlil
qilishga xizmat qiladi.

Natijalar va Muhokamalar. Tanqidiy fikrlash - mustahkam bilim olishning eng muhim
jihatlaridan biridir. Uning qo‘llanish doirasi faqat auditoriya ichida emas, balki inson hayotining
deyarli barcha sohalariga tegishlidir. Darsda muammolarni hal qilishdan tortib, hayotiy
vaziyatlarga duch kelgunga qadar, tanqidiy fikrlash har bir talaba egallashi lozim bo‘lgan asosiy
ko‘nikmalardan biridir [7; 37-43 b.].

Tangqidiy fikrlashning eng muhim jihati shundaki, bu jarayonda fikrlash ko‘nikmalari
insonni tahlil qilish, rejalashtirish va aks ettirish talab gilinadigan har ganday hayotiy holatda
foydalanishi mumkin bo‘lgan ko‘nikmalar majmuasi bilan ta’'minlaydi. Tanqidiy fikrlash - bu
har ganday sohaga oid umumiy fikrlash qobiliyati bo‘lib, insonni o‘z faoliyatida aniq va
mantiqiy fikrlashga undaydi. Demak, tanqidiy fikrlash faqatgina ma’lum bir ixtisoslikka ega
shaxslar uchungina emas, balki har qanday kasb egasi uchun bebaho boylik hisoblanadi. Butler,
Pentoney va Bong [3; 38-46 b.] tomonidan olib borilgan ilmiy tadqiqotlarga ko‘ra, tanqidiy
fikrlash inson hayotida to‘g'ri qaror qabul qilish ko‘nikmalarining shakllanishida oddiy
intellektual qobiliyatlardan ko‘ra bir necha baravar samarali ekanligini ko‘rsatadi. Tanqidiy
fikrlashning ahamiyatli jihatlari nafaqat insonning shaxsiy manfaatlari uchun, balki chuqur
falsafiy va ijtimoiy nuqtai nazardan ham o‘ta muhimligida ko‘rinadi. Uning asosiy afzalliklari
quyidagilardan iborat:

» Mantiqiy jihatdan o‘z-o'zini himoya qilish;

» Shaxsiy mustaqillik va o‘ziga ishonchni oshirish;

» Liberal demokratiya va fuqarolik burchini anglash;

» Falsafa va donolikni izlash

1. Mantiqiy jihatdan o‘z-o‘zini himoya qilish - “Tanqidiy fikrlash — jang san’ati kabi
insonni manipulyatsiyadan himoya qiladi”. Manipulyatsiya — bu insonlarning fikri, garori yoki
harakatlarini aldov, maxfiy ta’sir yoki psixologik usullar orqali o‘zgartirish jarayonidir. [4; 301-
309 b] Tangqidiy fikrlash orqali biz manipulyatsiyani oldindan fahmlab tanib olishni o‘rganamiz
va mustaqil fikrlashga erishamiz.

2. Shaxsiy mustagqillik va o‘ziga ishonchni oshirish - “O‘z fikrlarini aniq ifodalash san’ati”.
Yaxshi notiq yoki har qayday yetakchi hech qachon dalillarsiz gapirmaydi. U oz fikrlarini
asoslaydi, mantiqan isbotlaydi va atrofdagilarni ishontira oladi. Shuning uchun ham, tanqidiy
fikrlash qobiliyatiga ega bo‘lgan insonlar 0z fikrlarini aniq, tiniq va dalillar bilan isbotlashga
qodir bo‘ladilar. Ular boshqalar tomonidan hech qachon manipulyatsiyaga uchramaydilar va
mustaqil tarzda ishonchli fikr yurita oladilar [10; 315-327 b.]. Agar inson tangqidiy fikrlashni
puxta egallagan bo‘lsa, u oz hayotida togri qarorlar qabul qilish, yangi bilimlarni mustagqil
o‘rganish va insonlar bilan samarali muloqot qilish qobiliyatiga ega bo‘lishi shubhasizdir.

3. Liberal demokratiya va fuqarolik burchini anglagan “aqlli fugarolar - mustahkam
jamiyat asosi” hisoblanishadilar. Shu sababli ham, demokratik jamiyatlarda tanqidiy fikrlash

orgali fugarolarning to‘g'ri qarorlar qabul qilishi va jamiyat hayotida faol ishtirok etishi
ta’'minlangan bo‘ladi.

Insonlarning hayotiy faoliyati jarayonlarida tanqidiy fikrlash bo‘lmasa, odamlar noto‘g'ri
tashviqotlar, soxta ma’lumotlar va yolg‘on xabarlarga ishonib qolishlari mumkin hamda bunday
jamiyatdagi xalgning siyosiy erkinligi har xil murakkabliklar, chigalliklar girdobida qoladi.
Bordi-yu, fugarolar tanqidiy fikrlash qobiliyatiga ega bo‘lsalar, ular haqiqiy dalillar asosidagina
qaror qabul qgiladilar.

4. Falsafa va donolikni izlash orqali “haqiqatga erishish”ni asosini tanqidiy fikrlash
tashkil qgiladi. Falsafa va donolik orqali hagiqatni topish uchun insonlar mustaqil tanqidiy
fikrlash hamda dalillarni chuqur tahlil qilish qobiliyatiga ega bo‘lishi kerak. Chunki, tanqidiy
fikrlash asosidagi donolik qobiliyatining mavjudligi — har qanday insonda soxta ma’lumot va
axborotlarga ishonmaslikka, chuqur mulohaza yuritishga hamda mustaqil dunyoqarashining
shakllanishiga sabab bo‘ladi. Demak, diniy, ilmiy, ijtimoiy yoki har qanday siyosiy mavzular
bo‘yicha fikr yuritish jarayonida tanqidiy tafakkur insonga to‘gri xulosa chiqarishda samarali
yordam beradi. Har bir ma’lumot va axborotga shunchaki ishonmaslik, balki uni dalillar bilan
tekshirib ko‘rish insonni haqiqatga yagqinlashtiradi. Tanqidiy fikrlash insonni turli xil
ta’sirlardan himoya qiladi, shaxsiy mustaqillikni rivojlantiradi, jamiyatda to‘'g'ri qaror qabul
qilishga yordam beradi va falsafiy tafakkurni rivojlantiradi.

Yuqoridan kelib chiqib shuni ta’kidlash mumkinki, tanqidiy tahlil, tanqidiy qarash,
tanqidiy baholash va xulosalash bizning kundalik shiorimizga va dasturi amalimizga aylanishi
lozim. Jamiyatni kim rivojlantiradi? - degan hagqli savolga barcha aqlli insonlar, — albatta
salohiyatli yoshlar deb javob beradilar, shunday ekan biz ta’lim tizimimizga tanqidiy
qarashimiz uni tubdan isloh etishimiz lozim. Ta’'lim tizimidagi barcha bo‘g‘inlarida tanqidiy
fikrlashni shakllantirishga va rivojlantirishga xizmat qiluvchi yo‘llarni strategiyalarni ishlab
chigishimiz kerak.

Strategiya - bu maqgsadga erishish uchun ishlab chiqilgan uzoq muddatli reja yoki
yondashuv, obrazli qilib aytganda yo‘lboshlovchi bo‘lib, har qanday sohaga tegishli tushuncha
bo‘lganligidan, ta’lim-tarbiya jarayonlarida ham o‘ta muhim ahamiyat kasb etadi.

O‘zbek milliy ensiklopediyasi hamda ko‘pgina qomusiy lug‘atlarda strategiyaning
umumiy mazmuni aks ettirilsa-da, aynan ta’lim yoki pedagogik strategiya tushunchalariga ta’rif
keltirilmagan. Pedagogik lug‘atlarda esa “Pedagogik strategiya- ta’lim-tarbiya va pedagogika
fanida aniq belgilangan maqsadlarga erishishga yo‘naltirilgan asosiy harakatlarning uzoq
muddatli dasturi” -deb ta’riflangan [8; 98, 5-56 b.].

Tasavvur qiling, siz notanish shaharga kelib qoldingiz va aniq maqsadingiz: eng tez va
samarali yo'l bilan manzilga yetib borishdan iborat bo‘lsin. Agar sizda xarita yoki borishingiz
uchun aniq yo‘l rejasi bo‘lmasa, adashib ketishingiz, notanish yo‘ldan yurishingiz, ortiqcha vaqt
va mablag’ yo‘qotishingiz mumkin. Ta’limdagi strategiya xuddi shunday yo‘l xaritasi kabi bo‘lib,
u o‘qitish va o‘rganish jarayonini rejalashtirishga yordam beradi va shu orqali zamonaviy
bilimlarni gisqga vaqtda chuqurroq, samaraliroq o‘zlashtirilishiga imkon yaratadi. Demak, ta’lim
strategiyalari, ta’lim berish jarayonini samarali tashkil etish va o‘quvchilarning bilim olishlarini
yaxshilash uchun ishlatiladigan yondashuvlar, usullar va uslubiyatlar majmui, ekan. Ta’lim
berish jarayonida biz uchun eng muhim bo‘lgan tanqidiy fikrlashni talabalarda shakllantirish
uchun o‘qituvchilar va ta’'lim muassasalaridagi tajribali uslubshunos-pedagoglar hamkorligida
ilmiy asoslangan yo'l xaritalarini, ya'ni strategiyalarni ishlab chiqishlari va samarali qo‘llashlari

lozim. Chunki, ba’zi hollarda sinovdan o‘tmagan, ilmiy jihatdan asoslanmagan ko‘plab ta’lim
strategiyalari bu jarayonda tanqidiy fikrlash qobiliyatini shakllantirilish jarayonida
muvaffaqiyatsizlikka yuz tutganligi barchaga ayon. Masalan, klassik musiqa tinglash, musiqa
asboblarida chalishni o‘rganish va shaxmat o‘ynash kabi usullar, shuningdek, tanqidiy fikrlash
mashqlari va o‘yinlari ham sinovdan o‘tkazilganda, talabalarning bilimlarini uzluksiz va uzoq
muddatli rivojlantirishga olib kelmagan. Tadqiqotlar - talabalar bir sohada o‘rgangan tanqidiy
fikrlash ko‘nikmalarini boshga sohaga tatbiq etishlari qiyin ekanligini ham ko‘rsatgan.
Tajribalarda transfer (o‘rgangan bilimlarni boshqa kontekstga tatbiq qilish) amaliyoti sinovdan
o‘tkazilganda, natijalar ijobiy bo‘lmagan yoki juda zaif va qisqa muddatli bo‘lgan [2].

Aslida, tanqidiy fikrlash hayotda juda muhim o'rin tutishi sababli, uni talabalar uchun
o‘rgatish o‘ta zarur hisoblanadi. Chunki, tanqidiy fikrlashni o‘rganish odamlarning oz
hayotlarini boshqarishlari va gqaror qabul qilish jarayonlarida faol ishtirok etishlariga yordam
beradi[2;]. Shuning uchun ham so‘nggi yillarda ta’lim jarayonida faqatgina axborotni yod
olishgagina emas, balki uni tushunish va tahlil qilishga asoslangan kognitiv yondashuvni
shakllanishida ham, tanqidiy fikrlash ko‘nikmalarining muhimligini aynigsa ish beruvchilar va
oliy o‘quv yurtlari mutasaddilari ta’kidlamoqdalar. Shu sababli, bo‘lg‘usi o‘qituvchi-
talabalarning fikrlash darajasini oshirish uchun an’anaviy yondashuvlardan voz kechib, yangi
ta’lim strategiyalarini qo‘llashni, zamonaviy texnologik taraqqiyotga mos tanqidiy fikrlashni
rivojlantirish ehtiyojini yanada oshirmoqda. Ushbu ko‘nikmalarni o‘zlashtirish talabalar
o‘rganayotgan ma’lumotni to‘g‘ri tushunish va tahlil gilishlariga yordam beradi [11; 40-50 b.].

Talabalarning tanqidiy fikrlashini rivojlantirish ularning kelgusi hayotida yuzaga
keladigan masala, muammolar yechimida eng muhim qarorlarni qabul qilish qobiliyatini
oshiradi. Bu maqsadga erishishning eng samarali usuli — talabalarga dars jarayonlarida
mustaqil ravishda muammolarni hal qilish imkoniyatini berish hisoblanadi. Biroq, biz
o‘gituvchilarning nafagat qon-qonimizga, balki jonimizga ham chuqur singib ketgan
insoniylikka aloqador bo‘lgan azaliy qadriyatimiz, ya'ni bolajonligimiz ba’zi-ba’zida o‘zimizga
xalaqit beradi. “Biz, o‘qituvchilar, yordam berishga intiluvchi insonlarmiz. Ko‘pchiligimizni aynan
bolalarga yordam berish istagi o‘qituvchilik kasbiga yetaklagan. Ammo, ba’zan bizning
yordamimiz talabalar uchun foydadan ko‘ra ko‘proq zarar keltirishi mumkin” [6]. Ko‘pchilik
o‘qituvchilar talabalarga bilim olish jarayonida duch kelgan qiyinchiliklarni yengishda yordam
berishga shoshilishadilar. Bu garchi mehribonlik belgisiga o‘xshasa ham, buning natijasi
kutilmagan salbiy oqibatlarga olib kelishi mumkin - deb ta’kidlaydi, — Ginsburg [6]. Demak,
shuni esdan chiqarmaslik kerakki, — “talabaning tanqidiy fikrlash ko‘nikmalarini
rivojlantirishning eng samarali usullaridan biri - wunga darhol yordam berishga
shoshilmaslikdir”. Yordam berish, talabalar uchun eng oson yo‘l bo‘lib tuyulsa-da, ularning
mustaqil fikrlash qobiliyatlarini rivojlantirishga to‘sqinlik qiladi. O‘gituvchilar talabalarni
mustaqil fikrlashga undashlari va ularga yetarlicha vaqt berishlari lozim [9;]. Ko‘pincha
o‘gituvchilar yordam berish o‘zlarining asosiy vazifalaridan biri deb hisoblaydilar. Biroq,
talabalar avvalo muammolarni mustagqil hal gilishga harakat qilishlari va shundan keyingina
eng yaxshi yechimni topishda yordam olishlari kerak [11; 40-50 b.].

Ustozlar avvalo, talabalarning mustaqil fikr yuritishiga fursat berishi va buni amalga
oshirishi uchun o‘zlarining kuchlari yetishishiga ishontirishi lozim bo‘ladi. Garchi, yordam
berish o‘gituvchilarning asosiy xislatlaridan biri bo‘lsa-da, talabalarga ushbu muammolarni hal
qilishga mustaqil harakat qilishlariga imkon va vaqt berish, tanqidiy fikrlash qobiliyatlarini

rivojlantirishga yordam berishning eng yaxshi usuli hisoblanadi. Buning natijasida ularda
muammolarga mukammal yechim topish ko‘nikmalari rivojlanadi.

O‘qituvchilar talabalarni tanqidiy fikrlashlari uchun foydalanishi mumkin bo‘lgan
strategiyalar:

Talabalarga nazariy bilimlarini amaliyotda qo‘llab, natijalari bo‘yicha fikr-mulohaza olish
imkoniyatini yarating;

Xato fikrlashdan qo ‘rqmaslikka va ulardan xulosa chiqarishga o‘rgating.

3. Talabalarga fikrlarini oz darajasidan yuqori bo‘lgan kishilar bilan mulohazalashishga
imkon bering;

4. Murakkab g‘oya va vaziyatlar ustida qayta-qayta fikrlashga majbur qiling.

5. Ma’lumotlarni turli vaqtlarda, turli usullarda va turli manbalardan olishini ta’minlang.

6. Ularga o‘qish jarayonini mustaqil boshqarish uchun yetarli yordam bering;

7. Ularni nimanidir yangilik yaratishga undang;

8. Ularning harakatlari va yutuqlari qadrli ekanligini tushunishlariga yordam bering;

9. Ularning fikrlarini hurmat qiling va rag‘batlantiring;

10. Ularni bir-birilarining fikrlarini hurmat qilishga o ‘rgating;

11. Ularga o‘rganayotgan mavzu yoki bilimning o‘zlari uchun nechog‘lik muhimligini
tushunish imkonini bering;

12. Ularni oz savollarini berishga va yanada yaxshi savollar tuzishga undang;

13. 0z xatolariga, fikrlash uslublariga va muvaffaqiyatli fursatlariga qayta nazar
solishlarini rag‘batlantiring;

14. Ularni muvaffaqiyatsizlikka uchrashdan qo‘rqmaslikka va o‘zlariga ishonishga
o'rgating;

15. Oz rivojlanishlarini kuzatish imkoniyatini yarating;

16. Ularga nugsonlari ustida ishlashni va ularni tahlil qilib, bartaraf etishga o‘rgating;

17. Ularga biror g‘oya, ko‘nikma yoki akademik mavzuning ahamiyatini tushuntirish
imkonini bering;

18. Ularni “Nimani bilmayman?” degan savoldan boshlashga o‘rgating.

Yuqorida Kkeltirilgan strategiyalar talabalarni tanqidiy fikrlashga undab, muammo,
vaziyatlarni turli rakursdan ko‘rishga, bir necha yechimlarni topishga hamda har bir talaba
uchun o‘ziga xos akmeologik strategiyalarni belgilashga yordam beradi.

Xulosa.Tanqidiy fikrlashni rivojlantirishda strategiyasiz ta’lim samara bermaydi,
natijada jamiyatning rivojlanishi sekinlashadi yoki toxtab qoladi. Tanqidiy fikrlashsiz ta’lim -
bu xaritasiz manzilga chiqib, yurishga o‘xshaydi. Strategiyasiz ta’lim - bu loyihasiz bino
qurishga oxshaydi. Tanqidiy fikrlashsiz jamiyat - manipulyatsiyaga tayyor odamlar guruhiga
aylanadi.

